
Jumlah penghuni seramai 49 orang bukanlah satu angka yang
kecil. Seperti geruh tak mencium bau, begitulah yang menimpa
penghuni rumah jagaan ini. Kerapuhan institusi keluarga,
kelemahan sistem kekeluargaan, keruntuhan akhlak, dan
ketidakpatuhan kepada ajaran agama menjadi penyumbang
utama kes pengabaian oleh ahli keluarga mereka sendiri.

Melihat kepada sudut pelaksanaan kewangan dan dana pula,
syarikat-syarikat korporat, badan-badan kerajaan dan badan
bukan kerajaan (NGO) serta agensi-agensi tertentu turut sama
membantu membiayai penubuhan pusat jagaan ini.

Dengan penuh rasa tanggungjawab, InQKA dengan kerjasama
dari penaja utama kami iaitu MYDIN Malaysia (sebuah
rangkaian pemborong dan peruncit tempatan halal terbesar di
Malaysia) bersama-sama ‘turun padang’ menyampaikan
sumbangan yang dikumpulkan bernilai lebih dari 12 ribu ringgit
kepada pusat jagaan tersebut. Program ini dimulakan dengan
ucapan kata aluan oleh YBrs. Prof. Azizah Abdullah selaku
Penolong Naib Canselor InQKA dan sepatah dua kata dari
Pengerusi iaitu Tuan Hj. Azman bin Rasman.

Acara seterusnya adalah sesi penyerahan bantuan keperluan
kepada Tuan Pengerusi dan diteruskan dengan ceramah agama
dan motivasi oleh Ustaz Mohd Shaffiaizad. Acara kemuncaknya
adalah penyerahan goodies kepada ‘ayah dan ibu’ di sana sambil
beramah mesra.

Sebelum bersurai, warga InQKA sangat berbesar hati dapat
bergambar bersama para penghuni sebagai tanda kenang-
kenangan. Adalah menjadi harapan semua agar program ini
memberi seribu manfaat kepada semua pihak.

TAKLIMAT AUDIT PERTIMBANGAN PEMATUHAN
STATUS SWAAKREDITASI UiTM

Pada 29 Julai 2024 yang lalu telah berlangsung Sesi
Taklimat Audit Pertimbangan Pematuhan Status
Swaakreditasi Universiti Teknologi MARA (UiTM) yang
disampaikan oleh Naib Canselor UiTM.

Disediakan oleh : Puan Nur Alisa Che Yahya

Sesi ini diadakan bertujuan untuk memberikan
penerangan lanjut mengenai persediaan audit dan
tindakan-tindakan yang perlu diambil oleh PTj yang
telah dikenal pasti dalam menambahbaik maklum
balas dan dokumen bukti yang akan disemak oleh
Panel Agensi Kelayakan Malaysia (MQA) pada 10
September 2024.

Sesi taklimat tersebut yang diadakan di Dewan Senat,
Bangunan Canseleri telah dipengerusikan sendiri oleh
YBhg. Prof. Datuk Ts. Dr. Shahrin bin Sahib @
Sahibuddin, FASc, Naib Canselor UiTM dan dihadiri
oleh Institut Kualiti dan Pengembangan Ilmu, Bahagian
Hal Ehwal Akademik dan wakil-wakil PTj yang terlibat.

UiTM telah dianugerahkan status swaakreditasi pada 2
Januari 2017 oleh MQA. Pemberian status
swaakreditasi ini melayakkan UiTM untuk menilai dan
mengakreditasi sendiri program-program akademik
yang bukan di bawah pengiktirafan Badan Profesional.
Setelah lebih 5 tahun UiTM mendapat status
swaakreditasi, UiTM bakal diaudit kembali oleh pihak
MQA bagi pengekalan status swaakreditasi. 

HAK CIPTA DAN PENAFIAN

KUALITI adalah hak milik Institut Kualiti dan Pengembangan Ilmu (InQKA), Universiti Teknologi MARA
(UiTM), Shah Alam, Selangor. Segala informasi adalah benar dan tepat  semasa penerbitan. Tiada
organisasi atau mana-mana pihak boleh menyalin atau menghasilkan semula kandungan dalam majalah
atau mana-mana bahagian dalam penerbitan ini tanpa kebenaran bertulis daripada panel editor dan
pengarang. 

